
SAOPŠTENJE ZA JAVNOST 
 

ODRŽAN SASTANAK VEZI SA DONOŠENJEM MJERA ZA EFIKASNIJE 
RJEŠAVANJE OSTAVINSKIH POSTUPAKA 

 
 
 Predstavnici Osnovnog suda Brčko distrikta BiH održali su sastanak sa notarima sa 
službenim sjedištem u Brčko distriktu BiH, na temu donošenja mjera za efikasnije rješavanje 
ostavinskih postupaka  
 
 Predstavnici suda su prezentovali statističke podatke o neriješenim ostavinskim 
postupcima, te je tako utvrđeno da je od 2018. godine od ukupno 4571 predmeta u radu 1637 
predmeta, odnosno 35,81%, 70 predmeta je iskazano završenim ali nisu pravosnažni, što je 
1,53%, 2864 predmeta je arhivirano, odnosno 62,66 % koji su postali pravosnažni.  
 
 Notari su istakli da je ključni razlog dugog trajanja ostavinskih postupaka pasivno 
držanje nasljednika u toku ostavinskih postupaka, odnosno izbjegavanje prijema poziva, 
uskraćivanje davanja podataka o drugim nasljednicima i njihovim adresama, ograničen 
pristup zvaničnim evidencijama i izostanak saradnje sa nadležnim institucijama. Pored 
navedenog notari su još istakli da je na rad notara u postupanju u ostavinskim predmetima u 
značajnoj mjeri uticala pandemija uzrokovana virusom COVID-19. 
 
 Nakon diskusije po pitanju problema u vezi sa povjerenim ostavinskim postupcima 
definisano je nekoliko mjera: nastaviće se praksa da nepotpune i prazne smrtovnice bez 
podataka sud ne dostavlja notarima, trebalo bi periodično da se organizuju sastanci 
predstavnika Pravosudne komisije, Osnovnog suda Brčko distrikta BiH i notara sa službenim 
sjedištem u Brčko distriktu BiH, organizovanje edukacija za notare u saradnji Pravosudne 
komisije, entitetskih Notarskih komorama sa entitetskim Centrima za edukaciju sudija i 
tužilaca, te je definisano da se u što kraćem roku organizuje sastanak predstavnika Osnovnog 
suda Brčko distrikta BiH sa šefom Odjeljenja za zdravstvo i ostale usluge, šefovima 
pododjeljenja za lična dokumenta i matičnu evidenciju. 

